MAONI YA WASOMAJI:

“Kitabu hiki kina mafunzo muhimu kuhusu malezi katika
kipindi hiki chenye changamoto za kiuchumi na migogoro
ya ndoa inayowatenganisha wazazi au kuwakosesha muda
wa malezi. Kinatukumbusha wajibu wa kutoa malezi bora
ili kuacha urithi mwema kwa watoto kwa faida ya familia,
Kanisa na taifa, na hata kupata watumishi wazuri kama
ilivyokuwa kwa bibi na mama yake Timotheo (2 Timotheo
1:5). Msingi wa imani na tabia huanzia nyumbani kupitia
wazazi na walezi. Hivyo, ni wajibu wa wazazi pamoja na
Kanisa kuwekeza kikamilifu katika malezi ili kutengeneza
kizazi bora na cha ki-Mungu kitakachoendeleza kazi njema
tuliyoianza, kama vile baba wa imani Ibrahimu alivyotimiza
wajibu huo (Mwanzo 18:17).”

“Mtumishi Kasiani Lumato

“Kwa neema ya Mungu, nimefanikiwa kukisoma kitabu
hiki. Hakika, Mungu amemtumia mtumishi wake,
Mchungaji Sephania Jeton Kisogo, kuwa baraka kwa kizazi
hiki. Kitabu hiki kimeshiba misingi thabiti itakayowasaidia
watoto wetu kukua kimwili, kiroho na kiakili ili watimize
kusudi la kuumbwa kwao. Namtukuza Mungu aliyeachilia

mafunuo haya ndani yake.”

“Mwl. Ebenezer Samwel

Kutengeneza Misingi ya Kuinua Kizazi Bora



“Kitabu hiki ni mwongozo muhimu kwa kila mzazi, mlezi
na mdau wa malezi anayetamani kuona kizazi chenye
maadili, maono na mafanikio. Kwa lugha rahisi, mifano
halisi na Neno la Mungu, mwandishi anatukumbusha
kuwa msingi wa maisha ya mtoto hujengwa tangu hatua za
mwanzo za malezi. Ukikisoma, hutabaki na maarifa pekee,
bali utachochewa kuchukua hatua za kujenga kizazi bora
kwa manufaa ya familia, jamii na taifa. Hiki si kitabu cha

kusoma tu, bali ni kitabu cha kuishi.”

“Adv. Nancy John Meena

KUTENGENEZA MISINGI
YA KUINUA KIZAZI BORA

Jinsi ya Kuwekeza Ndani ya Mwanao Kwa Ajili
ya Kesho Yake na Ulimwengu Wake.

Zaburi 11:3

Rev. Sephania Jeton Kisogo



Kitabu hiki kimeandikwa na Mchungaji Sephania Jeton
Kisogo.

Haki zote zimehifadhiwa. Huruhusiwi kunakili au kudurufu
sehemu ya kitabu hiki bila idhini ya mwandishi. Kufanya
hivyo itakuwa ni ukiukwaji wa haki za mwandishi na

mchapaji. Ikigundulika hatua za kisheria zitachukuliwa.

@ 2026

Mawasilianao:
Sephania Jeton Kisogo
P.O.Box 32, Njombe
Simu +255 768 189 414

Barua pepe: kisogos99@gmail.com

Kimehaririwa na;
Rodgers Israel Nelson
+255 687 699 862

Kwanza kabisa, namshukuru Mungu kwa kuweka ndani
yangu wito na kuniongoza kuandaa ujumbe huu kwa ajili

ya kizazi hiki.

Nawashukuru sana wazazi wangu, Jeton L. Kisogo na
Beatrice Mhema, kwa malezi bora waliyonipatia, ambayo

yamekuwa msingi mkubwa wa kazi hii.

Siwezi kusahau mchango mkubwa wa Mwl. Ebenezer
Samwel kwa malezi makini ya kiroho yaliyonijenga na

kunisimamisha imara katika imani hadi sasa.

Kipekee sana, namshukuru Baba Askofu Matthew Wilfred
Mhagama wa Kanisa Anglikana Tanzania, Dayosisi ya
South West Tanganyika, kwa kunipa fursa ya kufundisha

somo hili katika makanisa mengi ya Dayosisi hiyo.

Pia, ninawashukuru sana rafiki yangu, Roda Mtagawa, na

Dada Nancy Meena kwa kuniombea na kunitia moyo hadi

kukamilika kwa kazi hii.

'

DIBAJI

Kama kuna wakati katika maisha yako uliwahi kukutana na
changamoto ambayo unaamini ilitokana au ilisababishwa
na watu fulani, kwa makusudi au kwa wuzembe,
inawezekana uliwaza sana. Huenda ulitamani kama
tungekuwa na ulimwengu wenye watu wa aina tofauti; aina
fulani ya watu ambao wangeufanya ulimwengu uwe mahali

bora, pazuri na pa kuvutia kwa maisha yetu ya kila siku.

Ukweli ni kwamba, kuna wakati tunayafurahia sana maisha
katika ulimwengu huu, hasa kutokana na uwepo wa
mazingira au vitu ambavyo kuna watu wamevifanyia kazi
kwa kuwekeza nguvu, ujuzi, muda, tabia au utu wao ili
kuboresha maisha ya wengine. Kwa mfano, tazama jinsi
huduma za barabara, umeme, afya na maji zinavyofanya

maisha yetu yawe mazuri na ya furaha.

Lakini pia, kuna wakati tunakerwa, kukasirishwa,
kuchoshwa au kuudhiwa na hali zinazosababishwa na watu
fulani katika mazingira yetu; vitendo vinavyofanya maisha
yakose mvuto na kujawa na machungu, kama vile kuibiwa,
kusalitiwa, kulazimishwa kutoa rushwa, kudhulumiwa,
kudhalilishwa au kubakwa. Hali hizi zinaletwa na watu
ambao, kwa akili zao, wanaona kutenda hayo ni sawa
kabisa. Kimsingi, mambo kama hayo hayazoeleki. Mtu

yeyote aliyefanyiwa hayo mara moja au mara nyingi, lazima

'

angetamani kuona siku moja dunia iliyo bora, ambapo

watu wanaweza kuishi kwa amani na kufurahia maisha.

Jinsi watu wanavyoishi au hali ya maisha wanayokutana
nayo, kwa asilimia kubwa, huamriwa na aina ya watu
wanaokitengeneza kizazi hicho kwa wakati huo. Maisha ya
furaha au ya machungu hutengenezwa na kizazi husika.
Kama kizazi kikijawa na watu wema, wenye hekima, hofu
ya Mungu, upendo na bidii, lazima maisha ya watu
yatakuwa bora sana. lkiwa kizazi kimejawa na watu
wakorofi, wasiomcha Mungu, wabinafsi, wenye akili
zilizopotoka na wasio na upendo, lazima maisha yatakuwa

machungu, mabaya na yasiyovutia.

Tofauti kubwa ya watu hao hutokana na misingi ambayo
kizazi husika kimejengwa juu yake. Katika Zaburi ya 11

tunakutana na swali muhimu sana:
Zaburi 11:3
“Kama misingi ikiharibika, Mwenye haki atafanya nini?”
LD EDHDHIH) RRRRRRR

Kama ilivyo katika jambo lolote, ili kupata kitu bora, lazima
jitihada za makusudi ziwekwe na hatua stahiki za
kiutekelezaji zichukuliwe ili jambo lifanikiwe kama
lilivyokusudiwa. Vivyo hivyo, ili kuwa na kizazi bora chenye

kuleta matokeo mazuri na maisha yenye ubora, kuna

'

jitihada kubwa ambazo lazima ziwekwe katika kutengeneza

misingi ya kizazi hicho.

Ikiwa ni shauku yako kuona dunia inakuwa na watu bora,
wenye hofu ya Mungu na wenye kuleta matokeo chanya,
basi kitabu kilichopo mikononi mwako ndicho sahihi
kabisa kwako. Katika kitabu hiki, utajifunza namna ya
kutengeneza misingi ya kuinua kizazi bora. Iwe unasoma
kitabu hiki ukiwa mzazi, mlezi, mwalimu, mzazi mtarajiwa,
au unajihusisha na jumuiya au taasisi yoyote
inayoshughulika na malezi ya watoto na vijana, kitabu hiki
kitakupatia mwongozo mzuri wa jinsi ya kuwa mshiriki

kikamilifu katika suala hili la kuinua kizazi bora.

Nami nimekuombea kwa Mungu ili, jinsi usomavyo kitabu
hiki, uzidi kufanyika sababu ya mabadiliko makubwa
katika kizazi chetu.

Rev. Sephania Jeton Kisogo

SEHEMU YA KWANZA: FUNGUO ZA

UFAHAMU

Katika sehemu hii ya kwanza nimefafanua na kutoa maana
za maneno ya msingi yatakayokusaidia kuelewa kwa urahisi

kile kinachoelezwa katika sehemu zinazofuata za kitabu

hiki.

Dhana vya kizazi:

Dhana ya kizazi ina maana pana kulingana na muktadha
unaotumika. Katika muktadha wa Biblia, dhana ya kizazi
ina maana kadhaa muhimu zinazotegemea jinsi neno hilo
linavyotumika katika mistari husika. Katika maeneo

mbalimbali, imekuwa ikitafsiriwa kama ifuatavyo:
1. Kikundi cha Watu Wanaoishi Wakati Mmoja

Neno hili hutumiwa kumaanisha watu wote wanaoishi
duniani katika kipindi fulani. Kwa mfano, kizazi hiki; wale
walioishi na kushuhudia gharika wakati wa Nuhu
(Mwanzo 7:1). Pia Yesu alitumia neno hili (kizazi hiki) mara
nyingi kurejelea Wayahudi wa wakati wake, hasa wale
waliokataa ujumbe wake (Mathayo 12:39).

.|

2. Muda wa Miaka (Urefu wa Kizazi)

Biblia haina kipimo kimoja cha kudumu cha muda wa

kizazi, bali hutofautiana kulingana na tukio au kipindi.

Miaka 40: Huu ndio urefu unaojulikana zaidi, ukirejelea
kipindi ambacho kizazi kilichoasi jangwani kiliisha kabla ya
kuingia katika nchi ya ahadi (Hesabu 32:13).

Miaka 100: Wakati wa Ibrahimu, kizazi kilihesabiwa kuwa
na miaka 100, ambapo '"kizazi cha nne" kilitajwa
kumaanisha miaka 400 ya utumwa wa Misri (Mwanzo
15:13-16).

Miaka 70-80: Zaburi 90:10 inataja miaka 70 au 80 kama
kimo cha maisha ya mwanadamu, hali ambayo wakati

mwingine hutumiwa kufafanua urefu wa kizazi.
3. Tabia au Hali ya Kiroho

Biblia hutumia neno "kizazi" kama sifa ya maadili ya kundi

la watu, bila kujali umri wao. Kwa mfano:

e Kizazi Kiteule: Kundi la waumini waliochaguliwa
na Mungu (1 Petro 2:9).

e Kizazi Kiovu/Cha Ukaidi: Watu wenye tabia ya
kumwasi Mungu (Kumbukumbu 32:5; Matendo
2:40).

'

4. Ukoo na Nasaba

Neno hili hutumika pia kumaanisha mfuatano wa uzao
kutoka kwa babu hadi mjukuu, kama inavyoonekana
katika orodha za vizazi tangu Adamu au katika nasaba ya
Yesu (Mathayo 1:1).

Katika kitabu hiki, tunapozungum:za kuhusu kizazi,
kutegemeana na kile kinachoelezwa, neno hilo linaweza
kumaanisha kikundi cha watu wanaoishi wakati mmoyja,

ukoo, au hali ya kiroho na tabia ya watu fulani.

Dhana ya Kizazi Bora:

Dhana ya “kizazi bora” haina maana moja tu inayokubalika
na kila mtu; badala yake, tafsiri yake hutegemea mtazamo
wa kijamii, kiimani, kimaadili, kiteknolojia au kihistoria
unaotumika. Hapa kuna mitazamo mikuu minne

inayoelezea maana ya kizazi bora:
1. Mtazamo wa Kiimani na Kimaadili

Katika jamii nyingi na mafundisho ya dini, kizazi bora
hutafsiriwa kama kizazi chenye misingi imara ya kiimani.
Ni kizazi cha watu wanaoishi kwa kumheshimu Mungu
(kufuata Neno lake) na kumtegemea Yeye katika maisha

yao. Sifa zake ni pamoja na: kuwa na hofu ya Mungu na

kuheshimu utu; kuwa na adabu, nidhamu na heshima kwa
wakubwa na jamii nzima; vilevile kujitolea kuwasaidia
wengine na kufanya kazi kwa bidii na uaminifu. Kwa
mfano, katika Zaburi ya 24 anaelezea sifa za kizazi bora

ambacho Mungu anapendezwa nacho.
Zaburi 24:3-6

“Ni nani atakayepanda katika mlima wa Bwana? Ni nani
atakayesimama katika patakatifu pake? Mtu aliye na
mikono safi na moyo mweupe, Asiyeiinua nafsi yake kwa
ubatili, Wala hakuapa kwa hila. Atapokea baraka kwa
Bwana, Na haki kwa Mungu wa wokovu wake. Hiki
ndicho kizazi cha wamtafutao, Wakutafutao uso wako, Ee

Mungu wa Yakobo.”
2. Mtazamo wa Maendeleo na Elimu

Wataalamu wa maendeleo mara nyingi hukitafsiri kizazi
bora kupitia uwezo wake wa kiakili na kiuchumi. Kizazi
bora hapa ni kile ambacho kimepata elimu bora na ujuzi
unaoendana na mahitaji ya wakati huo. Kina uwezo
mkubwa wa kubuni teknolojia na kutatua changamoto za
kijamii. Kinajitegemea kiuchumi na kupunguza mzigo wa
umaskini kwa taifa. Ni kizazi kinachotambua nafasi yake
katika jamii, kushiriki kikamilifu katika maendeleo na

kuleta ushawishi chanya.

'

3. Mtazamo wa Kihistoria na Kijamii

Kihistoria, kuna vizazi vilivyopewa majina makubwa
kutokana na mchango wao katika kubadili dunia. The
Greatest Generation (kizazi kilichozaliwa kati ya mwaka 1901
na 1927) kinatajwa mara nyingi duniani kama kizazi bora
zaidi kutokana na kuvumilia mdororo mkubwa wa
kiuchumi (Great Depression) na kupigana katika Vita ya Pili

ya Dunia ili kuleta amani.
4. Mtazamo wa Kisasa (Utandawazi na Teknolojia)

Katika ulimwengu wa sasa unaoongozwa na akili mnemba
(AI) na utandawazi, wengi hukitazama kizazi bora kama kile
kinachoweza kuendana na kasi ya mabadiliko bila kupoteza
ubinadamu wake. Ni kizazi kinachotumia mtandao na
teknolojia kujiletea maendeleo badala ya kupoteza maadili.
Kina uwezo wa kuwasiliana na kushirikiana na watu wa

tamaduni mbalimbali duniani.

Bila kujali unatafsiri ubora wa kizazi kutoka katika
mtazamo upi, kuna ukweli usiopingika kwamba ubora wa
kizazi chochote katika eneo fulani (imani, maadili,
maendeleo, teknolojia n.k.) hutegemea sana aina ya misingi
ambayo kizazi hicho kimejengewa katika eneo husika.
Aidha, kwa mtazamo mpana, ubora wa kizazi hauamriwi na
kigezo kimoja tu. Inawezekana kizazi kikawa na maendeleo

makubwa katika elimu, lakini kikikosa ubora wa maadili

'

hakiwezi kuitwa kizazi bora. Hivyo, imani, maadili,
teknolojia, elimu na maendeleo ni mambo yenye mchango
tofauti katika kujenga jamii bora. Hakuna eneo linaloweza
kusimama peke yake na kuikamilisha jamii; badala yake,

yote hutegemeana katika kutengeneza kizazi bora na

kilichokamilika.

Ni kweli kwamba Karne ya 21 inapitia mabadiliko
makubwa ya kiteknolojia ambayo, kwa namna moja au
nyingine, yana manufaa makubwa katika kuleta maendeleo
katika jamii. Hata hivyo, si watu wote wananufaika na
maendeleo  hayo. Kuna watu  wengi  ambao
wameharibikiwa, ~wamevurugwa na hata kupoteza
mwelekeo wa maisha kwa sababu ya maendeleo haya ya
teknolojia. Hii ni kwa sababu misingi waliyowekewa ya
kiimani, kimaadili na kielimu haikuwaandaa kukabiliana

na mabadiliko hayo.

Dhana ya Misingi

Dr. Lukiko Lukiko (2023, uk. 4), katika kitabu chake cha
MISINGI, alielezea tafsiri ya misingi kwa mtazamo wa sekta
ya ujenzi, ambapo alisema, “Msingi unaweza kutafsiriwa
kama sehemu ya chini kabisa ya jengo inayobeba mzigo na

ambayo mara nyingi huwa chini ya ardhi.”

'

Aidha, alieleza kuwa, kwa mtazamo wa sekta ya ujenzi, kuna

aina mbili za misingi, ambazo ni:

Mosi, misingi mirefu: Hujengwa kwa kuchimbiwa kina
kirefu kwenda chini. Mfano mzuri ni msingi wa ghorofa.
Misingi hii hujengwa kwa gharama kubwa na kwa kutumia
teknolojia ya hali ya juu kwa kuwa hubeba mizigo

mikubwa. Pia hubeba majengo yenye thamani kubwa sana.

Pili, misingi mifupi: Hujengwa karibu na uso wa ardhi. Ni
rahisi kujenga na hutumia gharama ndogo kwa sababu

hubeba mizigo midogo pia (Lukiko, 2023, uk. 5).

Katika shughuli ya ujenzi, msingi ndiyo sehemu ya kwanza
kushughulikiwa. Waashi hujiridhisha kwanza na hali ya
msingi kwa sababu uimara wake ndio huamua uimara wa
jengo zima. Katika mchakato wa ujenzi, waashi makini
wanapogundua kuwa kuna udhaifu katika msingi,
huushughulikia kwanza kabla ya kuendelea na hatua

nyingine za ujenzi.

Msingi ndio sababu kuu ya utulivu na uimara wa jengo
lolote au muundo wowote; “Msingi imara zaidi, jengo
imara zaidi.” Msingi uliojengwa kwa usahihi hutoa msingi
sahihi kwa ajili ya maendeleo ya ujenzi katika hatua
zinazofuata, na misingi iliyoundwa mahsusi husaidia
kuzuia jengo kuyumbishwa na vichocheo mbalimbali,
kama vile upepo mkali, tetemeko la ardhi, na vinginevyo.

Zaburi 11:3

“Kama misingi ikiharibika, Mwenye haki atafanya
nini?”

Swali hili linamhitaji kila mmoja wetu kutafakari ni jambo
gani mwenye haki atafanya ikiwa misingi itaharibika.
Anapozungumza kuhusu misingi ya mwenye haki, maana
yake ni misingi ya haki yake au misingi inayomfanya
mwenye haki awe mwenye haki. Kimsingi, misingi ya
mwenye haki ikiharibika, maana yake hatakuwa na haki
tena; yaani, hatakuwa tena na msingi wa kusimamia.

.|

Maneno haya katika Zaburi 11:3 ni sehemu ya
mazungumzo ambapo rafiki zake Daudi walikuwa
wakimhimiza akimbilie milimani kama ndege ili kuiponya
roho yake, kwa sababu ya hali mbaya iliyokuwapo. Wakati
huo, dhuluma na uovu vilionekana kana kwamba
vimeshinda, na yale yaliyokuwa nguzo za jamii imara
(sheria, kanuni na haki) yalikuwa yameharibika kabisa.
Hali hii inaelezea kukata tamaa, ambapo mwenye haki
hujiona hana msaada kabisa dhidi ya yanayotokea.

Katika lugha ya Kiebrania, neno lililotumika kumaanisha
“misingi” ni “hashshathoth,” lenye maana ya mawe ya
msingi au nguzo zinazoshikilia jengo. Katika muktadha
huo, neno hilo lilitumika kuwakilisha maadili, sheria na
kanuni ambazo zilikuwa nguzo za jamii ile. Neno
lililotumika kumaanisha “ikiharibika” ni “yeharethun,”
lenye maana ya kuvunjwa na kufanywa visiwe na kazi tena,
si kutikiswa tu.

Haya yalikuwa mawazo ya marafiki wa Daudi, wakidhani
kwamba njia pekee ya yeye kuokoka katika saa ile ilikuwa
ni kukimbia. Lakini katika mstari wa 4, tunaona Daudi
akieleza msimamo wake na kile alichokijua kuwa ndicho
msingi wa haki yake. Anasema:

“BWANA yu katika hekalu lake Takatifuu BWANA
ambaye kiti chake kiko mbinguni, Macho vyake
yanaangalia; Kope zake zinawajaribu wanadamu.”

Atukuzwe Mungu! Msingi wa haki ya Daudi ulikuwa ni
BWANA, naye Daudi akashinda.

'

Dhana ya Misingi ya Kuinua Kizazi Bora

Misingi ya kuinua kizazi bora ina maana ya mambo ambayo
wazazi na walezi wanapaswa kuyazingatia katika makuzi na
malezi ya watoto ili kuwajengea afya njema, maadili mema,
imani thabiti na uwezo mzuri wa kiakili. Misingi hii ndiyo
huamua kwa kiwango kikubwa aina ya watu ambao watoto
hao watakuwa wanapokua na nafasi watakayokuwa nayo

katika familia, jamii na taifa.

Hali ya kizazi au ya watu katika eneo fulani—kiroho,
kielimu, kifedha, kimaisha, kimaadili, kiutu na kadhalika—
hutegemea ubora au ubovu wa misingi iliyowekwa katika
eneo husika, mradi kizazi hicho kiendelee kusimama katika
misingi hiyo. Kwa maneno mengine, matokeo
yanayoonekana katika jamii mara nyingi ni kielelezo cha

misingi ambayo iliwekwa na waliotangulia.

Kwa mfano, nilipokuwa nikimtumikia Mungu kupitia
huduma ya God's Kingdom Business (GKB - MZUMBE),

hicho ilikuwa ni ulevi uliokithiri. Tulishangazwa kuona

hata mabinti wakiwa wamelewa kufikia majira ya saa nne

pombe ilitawala, na jambo hilo lilionekana kuwa la

kawaida kabisa.

Tulipoanza kufuatilia chanzo cha hali hiyo, ssmbamba na
kuwaombea watu wale ili wafunguliwe, tuligundua kuwa
miungu zilizokuwa zikifanyika katika jamii yao. Katika
ibada hizo, sadaka iliyotolewa ilikuwa ni pombe
iliyotengenezwa kutokana na miwa, maarufu kama Boha.
Wakati wa sherehe zilizoambatana na ibada hizo, watu

walikunywa pombe hiyo na kulewa kupita kiasi.

Kadiri desturi hiyo ilivyoendelea kwa muda mrefu, ndivyo
ilivyojenga msingi wa tabia ya ulevi katika jamii hiyo.
Watoto walikulia wakiona hali hiyo kuwa sehemu vya
maisha ya kawaida, hivyo tabia hiyo iliendelea kurithiwa
kutoka kizazi kimoja hadi kingine. Matokeo yake, watu
wengi walitumia muda mwingi katika ulevi kuliko katika

shughuli za maendeleo, jambo lililoathiri uzalishaji, ustawi

baada ya umisheni huo, nilipokea shuhuda nyingi za watu
waliokuwa wamefunguliwa kutoka katika kifungo cha
ulevi. Wengi wao walikuwa wameanza kutumia muda wao
kufanya kazi, kuhudumia familia zao na kushiriki

kikamilifu katika shughuli za maendeleo.

'

Mfano huu unaonesha wazi kwamba misingi inayowekwa
katika jamii huamua mwenendo wa kizazi kinachofuata.
Misingi inaweza kujengwa na mila, desturi, mafundisho,
imani au mazoea yanayorithishwa kutoka kizazi kimoja
hadi kingine. Ndiyo maana ni muhimu kuhakikisha
kwamba misingi tunayoweka leo inazalisha kizazi chenye
hofu ya Mungu, maadili mema na uwezo wa kujenga jamii

iliyo bora zaidi.

kufanya ibada za miungu zilizoambatana na matumizi ya
pombe kama sadaka iliweka msingi wa tabia ya ulevi katika
kizazi hicho. Hivyo, hali ya maisha ya watu wa eneo lile

ilikuwa matokeo ya misingi iliyowekwa na watangulizi wao.
Ndiyo maana Neno la Mungu linauliza swali hili muhimu:
Zaburi 11:3

“Kama misingi ikiharibika, Mwenye haki atafanya

nini?”’

SDEDEDHDHDHDH) RARRRRRR

'
Kutengeneza Misingi ya Kuinua Kizazi Bora Uk.12



Kwanini Elimu Hii ni Muhimu Kwa Sasa?

1. Kupungua kwa Uchaji wa Mungu

Katika kizazi cha karne hii ya 21, watu wengi wamepoteza
uchaji wa Mungu. Hivyo, kinainuka kizazi ambacho hofu
ya Mungu haimo ndani yake.

Ni kizazi kisichojali utu wake, kisichoheshimu nafasi ya
Mungu, na chenye ujasiri wa kufanya mambo ambayo
zamani yalionekana kuwa ya aibu hata kuyataja. Leo,
mambo hayo yanafanyika hadharani na, kwa baadhi ya
watu, yanaonekana kuwa jambo la kujivunia.

Zaburi 12:1-2

“Bwana, uokoe, maana mcha Mungu amekoma, Maana
waaminifu wametoweka katika wanadamu. Husemezana
yasiyofaa kila mtu na mwenziwe, Wenye midomo ya
kujipendekeza; Husemezana kwa mioyo ya unafiki.”

Woaefeso 5:12

“Kwa kuwa yanayotendeka kwao kwa siri, ni aibu hata
kuyanena.”

Maandiko haya yanatuonesha kuwa jamii inapopoteza
uchaji wa Mungu, hata maadili na heshima huanza
kuporomoka.

2. Kupungua kwa Uwezo wa Kukabiliana na
Changamoto

Pamoja na kwamba katika nchi nyingi zinazoendelea vijana
ndio kundi kubwa zaidi la watu, ufanisi wao katika maeneo
mengi bado ni mdogo.

Kinainuka kizazi chenye watu wenye uwezo mdogo wa
kukabiliana na changamoto za maisha; wanaoyapa
kipaumbele mambo yasiyo ya msingi na kuyapuuza mambo
ya msingi, na wasiokuwa tayari kujisumbua kufikirisha akili
zao wanapokutana na nyakati ngumu.

Inawezekana ukawa na tathmini inayofanana na yangu au
usikubaliane nami katika jambo hili. Hata hivyo, chukua
dakika chache na ufanye tathmini hii.

Fikiria vijana watano au kumi wenye umri wa miaka 15
hadi 25 unaowafahamu kwa kiwango fulani. Wanaweza
kuwa watoto wako, wanafunzi wako au watu wako wa
karibu. Kisha wape alama kati ya 1 na 10 kulingana na
mambo yafuatayo:

a. Ubunifu (uwezo wa kuja na mawazo chanya).
b. Uthubutu (uwezo wa kuchukua hatua).

c. Uvumilivu (kutokata tamaa kwa haraka).

d. Ubora wa kazi (kuzingatia ubora wa kazi).

e. Kujitolea (utayari wa kufanya kazi hata bila malipo).

'

Jiulize:
e Ni wangapi wamepata jumla ya alama zaidi ya 257

e Alama walizopata zinakupa picha gani kuhusu
kizazi kinachoinuka katika jamii yako?

Tafakari hiyo inaweza kukusaidia kutambua maeneo
yanayohitaji kupewa kipaumbele katika malezi ya kizazi
chetu.

3. Kupuuzwa kwa Mabadiliko Hasi

Si watu wote hushtuka na kuchukua hatua dhidi ya
mabadiliko hasi yanayotokea katika jamii. Wapo
wanaoyapuuza, na wengine huyakubali na hata kuyapa
nguvu kwa kuyaendeleza, wakiwemo baadhi ya wale
waliotarajiwa kuwa mstari wa mbele kuyapinga.

Isaya 42:22-23

“Lakini watu hawa ni watu walioibiwa na kutekwa; wote
wamenaswa katika mashimo, wamefichwa katika
magereza; wamekuwa mawindo, wala hapana aokoaye;
wamekuwa mateka, wala hapana asemaye, Rudisha. Ni
nani miongoni mwenu atakayetega sikio lake kuyasikia
hayo? Atakayesikiliza na kusikia kwa wakati ujao?”

Andiko hili linatukumbusha umuhimu wa kutambua na
kushughulikia changamoto kabla hazijaendelea kuathiri
jamii na kizazi kinachoinuka.

4. Kuongezeka kwa Ushawishi wa Ufalme wa Giza

Utendaji wa shetani umezidi kuonekana katika serikali,
taasisi mbalimbali na hata familia katika mataifa mengi ya
ulimwengu. Lengo lake ni kupotosha na kuharibu kizazi
kinachoinuka.

Habakuki 1:2-4

“Ee Bwana, nilie hata lini, wewe usitake kusikia?
Nakulilia kwa sababu ya udhalimu, ila hutaki kuokoa.
Mbona wanionyesha uovu, na kunitazamisha ukaidi?
Maana uharibifu na udhalimu u mbele yangu; kuna
ugomvi, na mashindano yatokea. Kwa sababu hiyo
sheria imelegea, wala hukumu haipatikani; kwa maana
watu wabaya huwazunguka wenye haki; kwa sababu hiyo
hukumu ikipatikana imepotoka.”

Maandiko haya yanaonesha kuwa uovu unapopewa nafasi,
haki na maadili huanza kudhoofika. Hivyo, tunapaswa
kushiriki kikamilifu katika kujenga kizazi chenye hofu ya
Mungu na misingi iliyo imara.

Mambo haya yanayoendelea katika kizazi chetu
yanatuonesha kuwa kuna haja ya kuchukua hatua stahiki
ili kuleta mabadiliko katika kizazi kijacho.

SEHEMU YA PILI: MAMBO MAKUBWA

YANAYOSIMAMISHA MISINGI YA KUINUA
KIZAZI BORA

Swali lililo katika Zaburi 11:3 linatusaidia kuelewa
uhusiano mkubwa uliopo kati ya ushindi wa mwenye haki
na hali ya misingi ya kile anachokiita haki vyake.
Linatuonesha umuhimu wa kushughulikia misingi ili iwe

imara kwa kiwango ambacho haitamkwamisha mwenye

haki kuipata haki yake.

Kwa sababu, ikiwa unafanya kazi ya ujenzi na msingi
ukaonekana umeharibika baada ya ujenzi kukamilika, mara
nyingi hakutakuwa na njia nyingine zaidi ya kushuhudia
jengo zima likiharibika. Hivyo, utalazimika kulivunja na

kuanza kulijenga upya kuanzia kwenye msingi.

Vivyo hivyo, mambo mengi yanayotokea katika kizazi chetu
sasa ni matokeo ya misingi ambayo kizazi hiki kilijengewa.
Watu wengine hawakujengewa misingi yoyote vya
kuwaandaa kuwa watu bora katika kizazi chao; wengine
walijengewa misingi midogo au dhaifu; na wengine
waliharibiwa tangu wakati waliopaswa kujengewa misingi
hiyo. Kwa kawaida, mtoto hawezi kuwa zaidi ya kiwango

alichoandaliwa kufikia.

Kwa hiyo, kila mzazi anapaswa kujiuliza: Je, ninamjengea

mwanangu misingi mirefu au misingi mifupi! Je, misingi

.|

hiyo ina uwezo wa kubeba nini kwa ajili ya kesho ya

mwanangu na ya jamii yake’

Ikiwa tunatamani kuona kizazi bora, basi kuna haja kubwa
ya kujifunza mambo muhimu yenye mchango mkubwa
katika kusimamisha misingi ya kizazi bora katika jamii

yoyote ile.

Mambo makubwa yanayosimamisha misingi ya kizazi bora

ni:
i. Malezi ya mtoto; na
ii. Asili ya uzao.

Kumbuka! Lengo la kitabu hiki ni kukupatia mbinu za
kukiandaa kizazi kijacho kuwa bora kwa kukitengenezea

misingi imara.

'

JAMBO LA KWANZA: MALEZI YA MTOTO

Mithali 22:6

“Mlee mtoto katika njia impasayo, Naye hataiacha, hata

atakapokuwa mzee”

SDEDHDDHDHIH) RRRRRRR

